LIGJ
Nr.9098, daté 3.7.2003

PER INTEGRIMIN DHE BASHKIMIN FAMILJAR TE PERSONAVE QK KANE
PERFITUAR AZIL NE REPUBLIKEN E SHQIPERISE

Né mbéshtetje t& neneve 40, 78 dhe 83 pika 1 t€ Kushtetutés, me propozimin e Késhillit té
Ministrave,

KUVENDI
I REPUBLIKES SE SHQIPERISE

VENDOSTI:

KREU I
DISPOZITA TE PERGJITHSHME

Neni 1
Objekti i ligjit

Ky ligj rregullon procedurat pér realizimin e té drejtave pér arsimimin, punésimin, kujdesin
shéndetésor e shoqéror, strehimin dhe bashkimin familjar t€ personave, qé kané pérfituar azil né
Republikén e Shqipérisé.

Neni 2
Subjektet pérfituese té ligjit

1. I huaji, q€ ka pérfituar azil né Republikén e Shqipéris€, né mbéshtetje t& ligjit nr. 8432, daté
14.12.1998 “Pér azilin n€ Republikén e Shqipérisé”, éshté subjekt i dispozitave té pércaktuara né€ kété
ligj, pérveg rasteve té kufizimeve t€ parashikuara me lig;j.

2. Dispozitat e kétij ligji zbatohen dhe pér azilkérkuesit pér aq sa nuk bien né kundérshtim me
kufizimet e pércaktuara nga legjislacioni né fuqi.

Neni 3
Zbatimi i ligjit pér té huajt né mbrojtje té pérkohshme, né raste fluksesh masive

1. Pér t€ huajin né mbrojtje t€ pérkohshme, né raste fluksesh masive, dispozitat e kétij ligji
zbatohen pér aq sa nuk bien né kundérshtim me parashikime t€ tjera ligjore, nép€rmjet nxjerrjes sé
vendimeve pérkat€se nga Komisioni Kombétar pér Refugjatét.

2. Cdo ministér nxjerr udhézim pér trajtimin e t€ huajve né mbrojtje té pérkohshme, né raste
fluksesh masive, brenda pérgjegjésive dhe drejtimeve t€ ministris€ qé drejton.

Neni 4
Pérgjegjésité

1. Zyra pér Refugjatét, e krijuar me ligjin nr. 8432, daté 14.12.1998 “Pér azilin né Republikén
e Shqipéris€”, &shté pérgjegjése pér zbatimin e t&€ drejtave pér t€ huajin, qé ka pérfituar azil né
Republikén e Shqipérisé, sipas parashikimeve té kétij ligji dhe akteve t€ tjera pérkatése.

2. Institucionet shtet€rore t&€ pércaktuara né kété ligj, jané t€ detyruara t€ kryejné veprimet
pérkatése me paraqitjen e dokumenteve dhe plotésimin e kérkesave t&€ parashikuara nga ligji dhe aktet
nénligjore, t€ nxjerra n€ zbatim te tij.



KREU II
ARSIMIMI DHE KUALIFIKIMI

Neni 5
E drejta pér arsimim

I huaji, qé ka pérfituar azil né Republikén e Shqipéris€, gézon t€ drejtén e arsimimit né
institucionet publike njé€lloj si shtetasi shqiptar.

Neni 6
Arsimimi parauniversitar

1. Institucionet arsimore publike parauniversitare jané t€ detyruara t€ regjistrojné t&€ huajin, qé
ka pérfituar azil né Republikén e Shqipéris€, me paraqitjen nga vet€ kérkuesi t€ dokumenteve
pérkatése, t€ pércaktuara n€ nenin 39 té kétij ligji, pérveg rasteve kur parashikohet ndryshe.

2. Ministri 1 Arsimit dhe i Shkenc€s pércakton, me njé udhézim t€ vecanté, kriteret e
vler€simit t& nivelit té arsimimit t& t€ huajit, q€ ka pérfituar azil né Republikén e Shqipéris€. Vlerésimi
béhet nga drejtoria arsimore né€ nivel vendor, g€ mbulon institucionin né té cilin kérkon t€ regjistrohet
i huaji, q€ ka pérfituar azil n€ Republikén e Shqipérisé.

Neni 7
Mésimi i gjuhés shqipe

Zyra pér Refugjatét organizon kurse t€ gjuhés shqipe, t€ edukimit qytetar dhe kurse
kualifikimi pér té huajt, qé kané pérfituar azil né Republikén e Shqipérisé.

Neni 8
Mbulimi i shpenzimeve nga Zyra pér Refugjatét

Zyra pér Refugjatét mbulon shpenzimet qé€ rrjedhin nga arsimimi dhe kualifikimi né njé
institucion shqiptar té arsimit ose t€ trajnimit, t€ sistemit parauniversitar, jashté shpenzimeve té
zakonshme publike, t€ parashikuara pér kété institucion, kur ka dhéné mé paré pélqimin pér to ose ka
lidhur nj€ marréveshje, né€ rastet kur:

a) njé grup i veganté i ¢erdhes, grup klase ose godine éshté organizuar pér fémijét refugjaté
dhe kur nxénésit nuk studiojné bashké me nxénésit shqiptaré;

b) organizimi i njé programi t& veganté pér mésimin béhet i nevojshém pér shkak t& mésimit té
fémijéve n€ gjuhén amtare;

¢) pér shkak t& mésimit t& gjuhés shqipe.

Neni 9
Arsimimi universitar

1. I huaji, q€ ka pérfituar azil n€ Republikén e Shqipérisé, ka t& drejt€ t€ konkurrojé pér
arsimin e larté, sipas kritereve t&€ pércaktuara nga Ministria e Arsimit dhe e Shkencés.

2. Zyra pér Refugjatét mund t€ mbuloj€ shpenzimet, q€ rrjedhin nga arsimi i larté, pér fakultet
té paré€ t€ t€ huajit q€ ka pérfituar azil n€ Republikén e Shqipérisé. Mbulimi i shpenzimeve pérfshin
periudhén kohore, q€ parashikohet pér marrjen e diplomés pérkatése.

3. Shuma e shpenzimeve dhe kriteret pér dhénien e késaj mbéshtetjeje pércaktohen nga Zyra,
sipas rregullave qé zbatohen pér studentin shqiptar qé€ pérfiton bursé.

4. 1 huaji i interesuar, q€ ka pérfituar azil n€ Republikén e Shqipéris€, i paraget Zyrés pér
Refugjatét nj€ kérkesé, sé€ cilés i bashkélidhet njé rekomandim nga drejtuesi i institucionit pérkatés dhe



njé€ certifikaté pranimi.

5. Kusht pér pagesén e pérfitimit t€ caktuar €shté q€ studenti, deri ditén e fundit t€ shtatorit
dhe shkurtit t€ ¢do viti, t& provojé se studion né institucionin e arsimit t€ lart€ dhe ka shlyer detyrimet
ndaj programit mésimor.

KREU III
PUNESIMI

Neni 10
E drejta pér puné

I huaji, qé ka pérfituar azil né Republikén e Shqipéris€, ka té drejtén pér njé leje pune té
posacme, qé nga casti i marrjes s€ statusit. I huaji, g€ ka pérfituar azil né Republikén e Shqipérisé,
gézon té njéjtat mundési ligjore né tregun e punés sikurse shtetasi shqiptar.

Neni 11
Leja e punés

1. Drejtoria e Migracionit né Ministrin€ e Punés dhe Céshtjeve Sociale pajis me leje pune té
huajin, qé ka pérfituar azil né Republikén e Shqipérisé, me kérkesén e kétij té fundit, t&€ dérguar
népérmjet Zyrés pér Refugjatét.

2. Pér marrjen e lejes sé€ punés plotésohet njé formular i vecant€, i miratuar nga Ministri i
Punés dhe Céshtjeve Sociale. Formulari térhiget prané Drejtoris€ s€¢ Migracionit ose prané Zyrés pér
Refugjatét.

Neni 12
Paraqitja e dokumentacionit

Zyra pér Refugjatét e asiston t€ huajin, q€ ka pérfituar azil né Republikén e Shqipérisé, né
plotésimin e formularit pér marrjen e lejes s€ punés sé posagme. Dérgimi i formularit s& bashku me
dokumentet pérkatése né Drejtoriné e Migracionit béhet nga Zyra brenda 10 dit€ve nga plotésimi i
formularit. Koha e shqyrtimit t€ dokumentacionit €shté€ deri n€ 15 dit€ nga data e depozitimit té
kérkesés.

Neni 13
Karakteristikat e lejes sé punés

1. Leja e posagme e punés ka, pérvec té tjerave, kéto karakteristika:

a) jepet pér njé afat kohor deri n€ 5 vjet dhe ripértérihet né pérfundim t& kétij afati, me
kérkesén e personit té interesuar;

b) shtrihet né t€ gjithé territorin e Republikés sé Shqipérisé;

¢) pérfshin t€ drejtén e vetépunésimit.

2. Leja e punés pér té huajin, q€ ka pérfituar azil n€ Republikén e Shqipéris€, jepet pa
kundérvlefté.

Neni 14
Regjistrimi prané zyrés sé punésimit

I huaji, q€ ka pérfituar azil n€ Republikén e Shqipérisé, regjistrohet prané zyrés s€ punésimit,
ku ka vendbanimin.



KREU IV
TRAJTIMI SOCIAL

Neni 15
E drejta pér trajtim social

1. I huaji, g€ ka pérfituar azil né Republikén e Shqipéris€, gé€zon té€ drejtén e trajtimit social
njélloj si shtetasi shqiptar, n€ pérputhje me legjislacionin pérkatés.

2. N& kuptim t€ kétij ligji, me trajtim social kuptohen:

a) sigurimet shoqérore;

b) pérkrahja sociale;

¢) sigurimet shéndetésore.

Neni 16
Sigurimet shoqérore e shéndetésore

I huaji, qé ka pérfituar azil né Republikén e Shqipéris€, i punésuar dhe i siguruar, gézon té
drejtén pér t€ pérfituar nga sigurimet shoqérore dhe shéndetésore t€ detyrueshme, né pérputhje me
ligjet nr. 7703, daté 11.5.1993 “Pér sigurimet shoqérore né Republikén e Shqipéris€”, dhe nr. 7870,
daté 13.10.1994 “Pér sigurimet shéndetésore né Republikén e Shqipérisé”.

Neni 17
Pérkrahja sociale

1. I huaji, q€ ka pérfituar azil n€ Republikén e Shqipérisé, ka t€ drejtén e pérkrahjes sociale, né
formén e ndihmé&s ekonomike, brenda 5 ditéve nga marrja e vendimit pér pérfitimin e azilit.

2. Kjo ndihmé jepet pér familjen e té huajit, qé ka pérfituar azil n€ Republikén e Shqipérisé, té
cilit i mungojné krejtésisht t€ ardhurat dhe mjetet e jetesés ose i ka ato té€ pamjaftueshme.

3. Procedurat dhe kriteret pér vlerésimin e nivelit t&€ ndihmés, mungesés sé té ardhurave dhe
burimeve materiale pér t€ pérfituar ndihmé ekonomike, si dhe sasia minimale e pagesés s€ késaj té
fundit pé€rcaktohen me udhézim té pérbashkét t€ Ministrit t&€ Punés dhe t€ Cé&shtjeve Sociale dhe
ministrit pérkat€s, nga varet Zyra pér Refugjatét.

4. I huaji, q€ ka pérfituar azil n€ Republikén e Shqipérisé, pér sa kohé trajtohet n€ gendrat pér
refugjatét nuk pérfiton ndihmé ekonomike. Pérjashtim b&€het vetém né raste t€ veganta, t&€ pércaktuara
ne udh&zimin e pérbashkét t€ té€ dy ministrave.

Neni 18
Mbajtja e dokumentacionit dhe shpérndarja e ndihmés ekonomike

1. Zyra pér Refugjatét €shté pérgjegjése pér mbajtjen e dokumentacionit dhe pér shpérndarjen
e ndihmés ekonomike personit pérfitues. Kjo zyré duhet t'u raportojé ministrave pérkatés pér ményrén
e shpérndarjes s¢ ndihmés ekonomike, t€ paktén nj€ heré né vit.

2. Vendimi pér dhénien e ndihmé&s ekonomike merret nga Zyra, sipas kritereve té vlerésimit, té
pércaktuara né nenin 17 t€ kétij ligji.

3. Zyra pér Refugjatét ka detyré t’i propozojé ministrit pérkatés, nga varet Zyra, buxhetin e
shpenzimeve pér ndihmén ekonomike.

Neni 19
Pérfitimi nga ligji pér ndihmén dhe pérkujdesjen shogérore

I huaji qé ka pérfituar azil n€ Republikén e Shqipéris€ €shté€ subjekt i nenit 4 pika 2 t€ ligjit nr.
7710, daté 18.5.1993 “Pér ndihmén dhe pérkujdesjen shoqérore”, ku afati 10-vjegar, i parashikuar né



kété rast, llogaritet q€ nga casti i aplikimit, sipas dokumentacionit pérkatés, t€ mbajtur nga Zyra pér
Refugjatét.

Neni 20
Vendosja né institucionet e pérkujdesjes

1. T huaji, q€¢ ka pérfituar azil n€ Republikén e Shqipéris€ e q€ pérmbush kriteret e
legjislacionit né fushén e pérkujdesjes shoqérore, mund t€ vendoset né institucionet publike té
pérkujdesjes. Dokumentacioni i pranimit né€ kéto institucione hartohet nga Zyra pér Refugjatét, sipas té
dhénave t& mbajtura né regjistrat e késaj Zyre dhe miratohet nga Komisioni Qendror prané Shérbimit
Social Shtetéror.

2. Zyra pér Refugjatét mund t€ lidhé kontrata pér trajtimin e t€ huajit, q€ ka pérfituar azil né
Republikén e Shqipéris€, me institucione jopublike t€ pérkujdesjes shoqgérore, qé¢ administrohen nga
organizata jofitimprurése té licencuara, nga Ministria e Punés dhe e Céshtjeve Sociale dhe qé e
ushtrojné veprimtaring e tyre, n€ pérputhje me legjislacionin né€ fuqi.

Neni 21
Sigurimet shoqérore e shéndetésore suplementare

I huaji, q€ ka pérfituar azil né Republikén e Shqipéris€, ka t&€ drejté ta sigurojé veten dhe
familjen e vet me skema té sigurimeve suplementare, shog€rore e shéndetésore, pér mjekimet me
kosto t& lart€, q¢ nuk mbulohen nga sigurimet e detyrueshme ose pérfitime t& tjera shtes€, sipas
legjislacionit n€ fuqi.

KREU V
PERFITIMI I STREHIMIT

Neni 22
E drejta pér strehim

I huaji, q€ ka pérfituar azil n€ Republikén e Shqipérisé, ka té drejté t€ gé€zojé mundésité ligjore
pér pérfitimin e strehimit, si shtetas shqiptar.

Neni 23
Strehimi né gendrat pér refugjatét

I huaji, q€ ka pérfituar azil né Republikén e Shqipéris€, né munges€ t€ mundésive t& veta pér
strehim, ka t€ drejté t& qéndroj€ n€ gendrat pér refugjatét ose né€ ato t€ strehimit t& pérkohshém.

Neni 24
Ndihma né strehim, népérmjet pagesés sé pjesshme té qirasé

Zyra pér Refugjatét, pér t€ huajin, qé ka pérfituar azil né Republikén e Shqipérisé, mund té
mbulojé pjes€risht shumén e qirasé pér strehimin e tij. Pérfitimi mund t€ jepet pér njé periudhe
gjashtémujore. Me kérkesé té personit, periudha e pérfitimit mund t€ shtyhet edhe pér gjasht€ muaj té
tjeré. Shuma e pérfitimit mund t€ jet€ deri n€ 50 pér qind t& vlerés sé qirasé sé pércaktuar né kontraté
ose t€ shpenzimeve té strehimit.

Neni 25
Kriteret pér pércaktimin e shumés sé pérfitimit

Né pércaktimin e shumés sé pérfitimit dhe t€ kushteve t€ dhénies sé pérfitimit duhet t€ merren
parasysh: t& ardhurat e personit, gé€zimi nga ana e tij e ndonjé t&€ drejte qé i siguron sasi t€ hollash né&
ményré periodike, veprimtaria fitimprurése, si dhe rrethanat familjare. Kérkesa pér strehim duhet t&
jeté brenda kritereve t€ nevojés pér strehim sikurse ajo qé€ pérfiton edhe shtetasi shqiptar. Kriteret pér



dhénien e késaj ndihme dhe pér shumén e pérfitimit pércaktohen nga ministri pérkatés nga varet Zyra
pér Refugjatét.

KREU VI
PROCEDURAT PER BASHKIMIN FAMILJAR PER PERSONIN QF KA PERFITUAR AZIL NE
REPUBLIKEN E SHQIPERISE

Neni 26
Pérfituesi nga e drejta e bashkimit familjar

1. Personi, qé ka pérfituar azil né Republikén e Shqipérisé ka té drejté t€ kérkojé bashkim
familjar me bashkéshortin ose bashkéshorten, fémijét e pamartuar nén moshén 18 vje¢ ose ndonjé
person tjetér né ngarkim té tij.

2. Fémija i pashoqéruar, qé ka pérfituar azil né Republikén e Shqipérisé, ka t€ drejté té kérkojé
bashkim familjar me prind€rit, motrat, v€llezérit, njerkun, njerkén, anétaré té tjeré t€ familjes, t€ cilét
bashkéjetojné me t€ ligjérisht, ose q€ jan€ té mitur dhe t€ pamartuar. Kur kéta persona té familjes, té
shkallés s€ paré, né vijé té drejtpérdrejté nuk mund t€ gjenden, fémija i pashoqéruar ka t& drejté t&
kérkojé bashkim familjar me kujdestarin ligjor ose me ndonjé té€ aférm tjetér, jo né€ vijé t&
drejtpérdre;jté.

3. Né€ rast t& njé martese poligame, kur njé nga bashkéshortét e aplikantit jeton me t€ né
Republikén e Shqipérisé, organet pérkatése nuk autorizojné hyrjen, géndrimin dhe dhénien e bashkimit
familjar té bashkéshortit ose bashkéshortes tjetér dhe as té fémijéve t& kétij bashkéshorti ose
bashkéshorteje, pa paragjykuar dispozitat e Konventés “Mbi té drejtat e fémijés” t&€ vitit 1989.

4. Né rast té njé martese poligame, kur bashkéshortét jetojné jashté territorit t& Republikés sé
Shqipérisé, aplikanti ka t€ drejté t€ kérkojé bashkim familjar me bashké&shortin ose bashkéshorten e
martes€s s€ paré dhe me fémijét e kétij bashkéshorti ose bashkéshorteje, sipas pércaktimeve té pikés 1
t& kétij neni.

Neni 27
Interesi mé i miré i fémijés

Gjaté shqyrtimit t€ njé aplikimi, Zyra pér Refugjatét, Komisioni Kombétar pér Refugjatét dhe
gjykatat pérkatése kan€ parasysh interesin mé t€ miré t€ fémijés, n€ pérputhje me Konventén “Mbi té
drejtat e fémijés” t& vitit 19809.

Neni 28
Refuzimi i kérkesés pér bashkim familjar

1. Autoritetet pé€rkatése mund té refuzojné njé aplikim pér bashkim familjar, pér arsye té
siguris€é publike, sigurisé kombétare dhe shéndetit publik. Arsyet pér siguriné publike ose siguriné
kombétare bazohen ekskluzivisht né€ sjelljen personale t& anétarit t€ familjes qé€ merret né shqyrtim.

2. Aplikimi pér bashkim familjar mund té refuzohet edhe né€ rrethanat e méposhtme:

a) kur nuk pérmbushen kushtet e pércaktuara nga ky ligj;

b) kur aplikanti dhe anétari ose anétarét e familjes s€ tij né vendin prit€s gjat€ q€ndrimit né
vendin e origjin€s, nuk kan€ jetuar n€ marrédhénie té plota martesore ose familjare;

c) kur vértetohet se jané paraqitur t€ dhéna t€ pavérteta a corientuese, dokumente té
falsifikuara, jan€ pérdorur mashtrime ose mjete té tjera té kundérligjshme;

¢) kur provohet se martesa ose birésimi jan€ béré me qéllimin e vetém pér t’i mundésuar
personit t€ interesuar hyrjen dhe géndrimin né Shqipéri.

3. Zyra pér Refugjatét mund t€ ndérmarré kontrolle t€ vecanta, kur ka arsye t€ dyshojé€ se ka té
bé&j€ me njérén nga rrethanat e parashikuara né pikén 2 té kétij neni.



Neni 29
Procedurat administrative gjaté shqyrtimit té aplikimit

Gjaté procedurave, q€ lidhen me paraqitjen e aplikimit pér bashkim familjar, shqyrtimin e
aplikimit, hetimet e rasteve konkrete nga Zyra pér Refugjatét, afatet e marrjes sé vendimit pér
aplikimin, njoftimin e aplikimeve dhe apelimin né Komisionin Kombétar pér Refugjatét, t€ rregulluara
né nenet 30 — 34 t&€ kétij ligji, zbatohen dispozitat pérkatése t€ Kodit t&€ Procedurave Administrative,
pér aq sa kéto procedura nuk marrin rregullim t€ posacém nga ky ligj.

Neni 30
Paragqitja e aplikimit pér bashkim familjar

1. Personi, g€ ka pérfituar azil n€ Republikén e Shqipérisé, paraget aplikimin pér bashkim
familjar n€ Zyrén pér Refugjatét dhe plotéson njé formular t€ veganté aplikimi. Ky formular pérfshin
té dhénat biografike t€ personit, me t€ cilin kérkohet bashkimi familjar dhe t€ dhéna pér lidhjen
familjare me aplikantin.

2. Personi, qé ka pérfituar azil né Republikén e Shqipérisé, ka té drejtén t& kérkojé bashkim
familjar pas vendimit pérfundimtar t€ dhénies sé statusit né Shqipéri.

3. Formulari i aplikimit duhet t€ shoqérohet me dokumentet e udhétimit t€ anétaréve té
familjes dhe me prova t& dokumentuara t€ lidhjes familjare té aplikantit me personin ose personat, me
té cilin a t€ cilét kérkohet bashkimi familjar.

4. Kur njé aplikant, qé ka pérfituar azil né€ Republikén e Shqipérisé, nuk mund t&é paragesé
prova té dokumentuara té lidhjes familjare, Zyra pér Refugjatét merr parasysh té tjera t&€ dhéna
ekzistuese pér lidhjen familjare. Njé vendim refuzimi ndaj aplikimit né kété rast nuk mund t€é bazohet
vetém né faktin e mungesés s€ provave t€ dokumentuara.

Neni 31
Shqyrtimi i aplikimit

1. Pér pérfitimin e t€ dhénave pér ekzistencén e njé€ lidhjeje familjare, Zyra pér Refugjatét
mund t€ kryejé intervista me aplikantin dhe anétarét e tij t€ familjes dhe té b&j€ hetime, qé vlerésohen
té nevojshme. Zyra pér Refugjatét regjistron té gjitha t€ dhénat e pérfituara.

2. Gjat€ procedurés pér pérfitimin e bashkimit familjar, aplikanti mund t€ ndihmohet,
késhillohet ose t& pérfagésohet nga njé avokat.

Neni 32
Afati pér marrjen e vendimit, apelimi né Komisionin Kombétar pér Refugjatét,
ankimi né gjykaté

1. Vendimi pér aplikimin pér bashkim familjar n€ Zyrén pér Refugjatét merret jo m€ voné se
30 dit€ nga data e paraqitjes s€ aplikimit.

2. N€ rastin kur aplikimi pér bashkim familjar ka lidhje me njé t€ mitur, t€ pashoqéruar,
vendimi merret jo mé voné se 20 dit€ nga dita e paraqitjes s€ aplikimit.

3. Zyra pér Refugjatét njofton me shkrim aplikantin pér vendimin e saj brenda 5 ditéve nga
data e marrjes s€ vendimit.

4, NE€ raste té veganta, € lidhen me véshtirésiné ose kompleksitetin e analizimit té aplikimit,
afatet q€ parashikohen né€ pikat 1, 2 dhe 3 t€ kétij neni mund t€ shtyhen, por, n€ ¢do rast, ky afat nuk
duhet té kaloj€ 60 dite.

5. Né rast refuzimi t€ aplikimit, vendimi duhet t€ jeté i arsyetuar.

6. Né rast se Zyra pér Refugjatét vendos pér refuzimin e aplikimit pér bashkim familjar,
aplikanti ka té drejté t& apelojé kundér kétij vendimi n€ Komisionin Kombétar pér Refugjatét jo mé
voné se 5 dit€ nga data e njoftimit me shkrim nga Zyra pér Refugjatét. Apelimi kundér vendimit té
késaj Zyre i drejtohet Komisionerit Kombétar pér Refugjatét.

7. Komisioni Kombétar pér Refugjatét shqyrton dhe vendos pér apelimin né€ mbledhjen e tij
mé té paré.



8. Kur kérkesa pér apelim lidhet me bashkimin familjar té t€ miturve, t€ pashoqéruar,
Komisioni Kombétar pér Refugjatét shqyrton kérkesén pér apelim dhe vendos jo mé voné se 30 dité
nga data e depozitimit t& kérkesés.

9. Né marrjen e vendimit pér aplikimin pér bashkim familjar t€ njé aplikanti q& ka pérfituar
azil né Republikén e Shqipérisé, Komisioni Kombétar pér Refugjatét zbaton rregullat e parashikuara
né pikén 4 t€ nenit 30 t& kétij ligji.

10. Né& rast se Komisioni Kombétar pér Refugjatét vendos pér t&€ mos pranuar kérkesén pér
bashkim familjar, aplikanti ka té drejté t€ ankohet kundér kétij vendimi administrativ né gjykatén e
faktit ku ka vendbanimin.

11. Shqyrtimi gjyqésor b&het né pérputhje me dispozitat pérkatése t€ Kodit té Procedurés
Civile dhe parimeve té parashikuara nga ky ligj.

Neni 33
Hyrja dhe qéndrimi i anétaréve té familjes

1. Zyra pér Refugjatét njofton me shkrim Ministrin€ e Punéve t& Jashtme dhe Ministriné e
Rendit Publik pér vendimin pér pranimin e bashkimit familjar.

2. Personat, qé pérfitojné nga vendimi pér bashkimin familjar, pajisen me viz€ hyrjeje né kufi,
né rast se kérkohet njé e tillé. Ata pajisen me leje qéndrimi né€ bazé té t& nj€jtave rregulla dhe
procedura qé zbatohen pér dhénien e lejeve t€ qgéndrimit pér personin qé ka pérfituar azil né
Republikén e Shqipérisé.

Neni 34
Dhénia e azilit népérmjet bashkimit familjar

1. Zyra pér Refugjatét u jep statusin e azilit anétar€ve té familjes sé aplikantit me mbérritjen
né€ Republikén e Shqipérisé€, n€ pérputhje me nenin 6 t€ ligjit nr. 8432 daté 14.12.1998 “Pér azilin né
Republikén e Shqipérisé”.

2. Vendimi merret né vijim t€ kérkesés sé depozituar prané Zyrés pér Refugjatét nga anétari
ose anétarét e familjes s€ aplikantit jo mé voné se 10 dit€ nga data e depozitimit t€ késaj kérkese. Ky
vendim i njoftohet me shkrim personit, i cili ka béré kérkesén.

KREU VII
PERGIJEGJESI TE TIERA TE ZYRES PER REFUGJATET

Neni 35
Marréveshjet e Zyrés pér Refugjatét me subjekte té treta

1. Zyra pér Refugjatét lidh marréveshje me subjekte t€ treta pér shérbime g€ lidhen me
personin ose personat qé u €shté dhéné azil né Republikén e Shqipérisé, vecanérisht shérbime pér
dhénien e informacionit, regjistrimin dhe trajnimin e vazhdueshém t€ personave, q€¢ merren me
cEshtjet e refugjatéve.

2. Zyra pér Refugjatét lidh marréveshje me institucione, shtetérore e private, organizata,
vendase dhe t€ huaja, pér shérbimet dhe ndihmén e pércaktuar né kété ligj dhe pér mbulimin e
shpenzimeve, qé rrjedhin prej tyre.

Neni 36
Administrimi i gendrave té pritjes sé refugjatéve dhe azilkérkuesve

Zyra pér Refugjatét kujdeset pér administrimin dhe mirémbajtjen e gendrave pér pritjen e
refugjatéve dhe azilkérkuesve, si dhe t€ strehimeve t€ pé€rkohshme, g€ ofrojné kujdes, mbajtje dhe
strehim.



Neni 37
Rimbursimi i shpenzimeve nga Zyra pér Refugjatét

Zyra pér Refugjatét rimburson shpenzimet pér kujdesin dhe ndihmén, pérfitimet ose shérbimet
qé parashikohen nga ky ligj, pérve¢ shpenzimeve publike t€ parashikuara mé paré. Rimbursimi i
shpenzimeve mund t’i kérkohet Zyrés, né bazg té faturave té hartuara ¢do muaj, t€ cilat tregojné emrin
e pérfituesit dhe numrin e serisé s€ njérés prej dokumenteve té renditura né nenin 39 t&€ kétij ligji ose
numrin e dosjes sé€ tij, n€ formén e pércaktuar nga kjo Zyré.

Neni 38
Pérzgjedhja e organizatave ofruese té shérbimit

1. Zyra pér Refugjatét, né kontraktimin me organizatat q€ kryejn€ shérbime t€ caktuara, i
pérzgjedh ato sipas ligjit nr.7971, daté 26.7.1995 “Pér prokurimin publik”, né rastin e fondeve publike.

2. Kontratat béhen me shkrim dhe pérmbajné t& dhénat e méposhtme:

a) t€ dhénat e regjistrit t€ gjykatés, ku €shté themeluar organizata e kontraktuar ose t€ dhénat e
licencés sé léshuar nga autoritetet pérkatése, kur béhet fjalé pér njé organizat€ qé e ushtron
veprimtaring e saj n€ bazg€ té njé€ licence t€ 1éshuar, né pérputhje me legjislacionin né fuqi;

b) ményrén e pércaktimit t&€ shumés s€ shpérblimit q€ jepet pér kujdesin, ndihmén dhe
shérbimet e siguruara si subjekt i kontratés;

¢) dispozitat pér trasferimin dhe pércaktimin e shpérblimit;

¢) ményrén e mbarimit t& kontratés dhe té zgjidhjes s€¢ mosmarréveshjeve ligjore.

Neni 39
Vértetimi i identitetit

1. Personi, q€ aplikon pér pérfitimet e parashikuara né ké&té ligj, duhet t& vértetojé identitetin jo
vettm me dokumentet e kérkuara, sipas parashikimeve t€ vecanta, por edhe me dokumentet e
méposhtme:

a) me kartén e identitetit. Kjo kart€ identiteti barazohet me t€ gjitha dokumentet e
identifikimit, t€ vlefshme, sipas legjislacionit pér shtetasit shqiptaré;

b) sipas rastit, dokumentin pér gjendjen familjare.

2. Zyra pér Refugjatét dhe autoritetet pérkatése hartojné dokumentet e duhura qé u nevojiten
personave, qé kané pérfituar azil né Republikén e Shqipérisé, n€ marrédhéniet e tyre me té tret€t dhe
me administratén shtetérore.

Neni 40
Menaxhimi i dhurimeve

1. Zyra pér Refugjatét menaxhon dhurimet vendase ose té huaja, q€ jepen né t€ holla ose né
natyré, n€ ndihmé t&€ personave qé u &sht€ dhéné azil, n€ pérputhje me kushtet e pércaktuara nga
dhuruesi.

2. Zyra pér Refugjatét mban regjistra t€ vecanté pér dhurimet, n€ t€ holla ose né natyré dhe pér
pérdorimin e tyre. Kéta regjistra jan€ objekt i kontrollit t& strukturave pérkatése administrative.

KREU VIII
DISPOZITA KALIMTARE DHE TE FUNDIT

Neni 41
Buxheti i Zyrés pér Refugjatét

Ministri i Financave, n€ bashk€punim me ministrin pérkatés nga varet Zyra pér Refugjatét,
pércakton nj€ fond t& vecant€ n€ buxhetin e Zyrés, pér kryerjen e shpenzimeve, sipas parashikimeve t&
béra né kété ligj.



Neni 42
Aktet nénligjore

Ministrat pérkatés, sipas parashikimeve né nenet 6, 11, 13, 17, 25 dhe 41 té kétij ligji, nxjerrin
aktet nénligjore pér zbatimin e kétij ligji, brenda 60 ditéve nga hyrja né fuqi e tij.

Neni 43
Hyrja né fuqi

Ky ligj hyn né fuqi 15 dité pas botimit né€ Fletoren Zyrtare.

Shpallur me dekret nr.3912, daté 30.7.2003 té Presidentit té Republikés sé Shqipérisé,
Alfred Moisiu



